
DIÌT’IÌ ĮDA GOGHA SEGOTS’ELE HA:  
DÀECHĮ K’E WHEDA EYITS’Ǫ WET’Ǫ̀ WHEDA 
ELĮ WEGHǪ HAGEDI 
Edzanèk’e ts’ǫ Naka: Įda Gogha Canada Ts’ewıı̀ Zǫ T’à Ha Ǫhdaà dı̀ı la k’e dehkw’e 
gıla wets’ı̨̀ɂo ̨̀ ı̨łè xo ts’ǫ̀ ı̨whą edzanèk’e edı̀adade gedı t’à wedanàgèatǫ, ı̨whą weghàlàedà 
gedı, ı̨neè whagots’ǫ dı̀ı nèk’e wets’ǫ̀gı̨̀ɂa-le t’à ı̨whą gıghàlagı̀de gedı eyıts’ǫ ndè eyıts’ǫ 
ndè esawǫ̀de sǫǫ̀ gedı, eyıts’ǫ naka sı̀ı weghǫ gogede eyıts’ǫ ı̨neè edàanı̀ gıwhàedǫ naka 
wegondı sı̀ı gıts’ǫ. Eyıt’à Canada Edzanèk’e ası̀ı hadeèzı̨̀ gohłı̨ wet’àhòets’ehwhı ha dı̀le. 
Įda nı̨dè Canada edzanèk’e yıt’àhòewhı̀ ha dı̀le. Įwhą̨̀ weghàlats’eda zǫ t’à ha; ekoòt’ıı̀ 
weghàlats’eda zǫ t’à ha. 

Government weghà eghàlats’ı̀de nàowo ek’ètaı kaɂa weghàlageda ha gedı. K’àowodeè 
Ts’eko k’àowo-Dǫne Sǫłı ̨ xè eghàlagı̀dedǫ eyıts’ǫ Dı̀ı neè gha k’àowodeè eyıts’ǫ 
Sǫǫ̀mbanàledǫ gha k’àowodeè, “hazhǫ ełexè eghàlagı̀de t’à edzanèk’e dǫne k’àodè gı̨lı̨ 
gha gıts’àts’edı ha eyıts’ǫ edzanèk’e dǫne dı̀ı hanı la gha hoghàgetǫ ha gıts’àts’edı ha, 
government gını̨htł’èkǫ̀ eyıts’ǫ ndè gha nàedık’èzhǫ nàowo wexè hogıhde ha.” Dı̀ı nı̨htł’è 
weghà eghàlagı̀de ha dı̀ı nı̨htł’è ets’eètł’è ekı̀yeh seèdla-le t’à weghǫ hats’ehtı-le. Eyıt’à 
dı̀ı nı̨htł’è wegondı weghǫ ets’eètł’è sı̀ı wet’à ı̨da gogha edzanèk’e gha ı̨da whagots’ǫ̀ 
edàanı̀ edzanèk’e dǫne eghàlagı̀de wet’àget’ı̨ ha ts’ı̨wǫ.  

Dǫne hazhǫ gıghǫ ts’ıı̀kw’o sı̀ı, eyıts’ǫ gondı hazhǫ nàgehtsı̨ sı̀ı, Canada ts’ǫ dǫne 
Edzanèk’e nàdè sı̀ı ası̀ı ło ̨ kaɂa ełexè whela t’à gıghǫ hòeɂa xè gınądą whela wet’à dzęę̀ 
tąt’e edàanı̀ edegenda sı̀ı gıxıı̀dı eyıxè sı̀ı Canada esawǫ̀dech’àa gha wexòedı nàowo 
eyıts’ǫ dı̀ı ndè hǫt’ıı̀ ts’ǫ sı̀ı dǫne gıxè eghàlats’ı̀de nàowo nàgehtsı̨ hǫt’e. Dı̀ı satsǫ̀ wet’à 
ets’eètł’è t’à eyıts’ǫ wets’ǫ̀ sı̀ı whagots’ǫ̀ wegondı łǫ nàts’ehtsı̨ xè wek’e eghàlats’ı̨̀da, 
hanı̀kò, dǫne dı̀ı la k’e gehkw’e sı̀ı ats’ǫ̀ la k’e gehkw’e nı̨dè nezı̨a gedı, la łǫ sı̀ı gıts’ǫ ade 
ha eyıts’ǫ dǫne ası̀ı łǫ gıghǫ nànı̀wo sı̀ı gıxòegıhdı ade ha. Dı̀ı ası̀ı mǫhdaà ełexı ̨ı̨̀la sı̀ı, 
edzanèk’e ts’ǫ nàedık’èzhò nàowo, sǫǫ̀mba hohłè nàowo, kǫ̀ nàowo, dǫne esawòdech’àa 
gıxòedı, nı̨htł’èkǫ̀ nàowo, weghǫ shèts’ezhe nàowo, dǫne nàowo, goyatıı̀ nàowo, ełets’ǫ̀ 
gots’ede nàowo, goneè ładı̨ adade nàowo, ası̀ı kǫ̀ta ats’ehɂı̨ nàowo eyıts’ǫ eyı̀ı weèɂǫ̀ ts’ǫ̀ 
ası̀ı ło ̨. Edzanèk’e edàegǫhcho xè sı̀ı goı̨̀wa hǫt’e. Dǫne ası̀ı łǫ gıghǫ nanı̀gıı̀de sı̀ı, dı̀ı hot’a 
government gını̨htł’èkǫ̀ ło ̨ ası̀ı łǫ t’à gıts’àdı hǫt’e. Dı̀ı hot’a dǫne łǫ nı̨htł’èkǫ̀deè t’à 
hoghàgetǫ xè nàowo hazhǫ ełexè nègele t’à hotı ehkw’ı k’è dǫne ts’àgedı ha gı̨wǫ xè 
gehdzà, Edzanèk’e gogha, eyı̀ı hanı nàowo wet’à ı̨da hotı nezı̨ goxè hòewı ha.     

Dǫne hazhǫ edzanèk’e nàde ayı̀ı gıgha wet’aɂà sı̀ı eyı̀ıxè Government nàowo hazhǫ gıı̀tǫ 
sı̀ı ełexèt’e lanı̀ whela zǫ t’à ha, dǫne sǫłı ̨ eyıts’ǫ kwet’ı̨ı̨̀ sı̀ı, dǫne edzanèk’e nàdè sı̀ı ayı̀ı 
seè t’a gık’e eghàlagı̀de ha gı̨wǫ sı̀ı gehtsı̨. Gokǫ̀ta gogha ayıt’a weghàlats’eda ha ts’ı̨wǫ 
sı̀ı, goxı̨ edegha edàanı̀ nàowo ts’ehtsı̨ ha ts’ı̨wǫ sı̀ı hats’ele ha, edàanı̀ edzanèk’e nàts’ede 
ha ts’ı̨wǫ sı̀ı eyıts’ǫ edzanèk’e la yàgola xè – edzanèk’e gha nàowo hohłè ha nı̨dè, dǫne 
edzanèk’e nàdè t’à nàowo gehtsı̨ zǫ t’à ha.  

Edzanèk’e gha Ǫhdaà dı̀ı la k’e dehkw’e ayı̨̀la gha mahsı̀ wets’ı̨hwhǫ, ı̨dı Ǫhdaà gha wheda 
elı̨ sı̀ı Charlıe Watt mahsı̀ wets’èdı ha ts’ı̨wǫ. Eyıts’ǫ dǫne akǫ nı̨htł’èkǫ̀ eghàlagı̀de, 
nı̨htł’èk’èdı̀a sı̀ı eyıts’ǫ ası̀ı gogha yıdànàtadǫ sı̀ı mahsı̀ gets’edı ha ts’ı̨wǫ. Dı̀ı la k’e nezı̨ 
wek’e eghàlats’èda ha hotı nezı̨ gogha eghàlagı̨̀ndà. Nı̨htł’èchı̀ ehtsı̨dǫ sı̀ı, ası̀ı gogha 
ehkw’ı yıı̀tǫdǫ sı̀ı, amı̀ı seè gogha nı̨htł’è yehtsı̨ t’à gogha ehkw’ı k’ehòeɂa eyıts’ǫ Canada 



ts’ǫ nı̨htł’èchı̀ ehchıdǫ sı̀ı hazhǫ mahsı̀ gets’ı̨hwhǫ, wets’ǫ nı̨htł’èchı̀ dı̀ı nı̨htł’è weyı̀ı̀ whela 
t’à wet’àts’et’ı̨ ha sı̀ı gots’ǫ̀ hęɂę dıı̀t’à wet’àts’ı̨̀t’ı̨. Nǫdè ts’ǫ̀, dǫne hazhǫ dı̀ı la gha wegondı 
nàts’ehtsı̨ t’à dǫne gots’ǫ̀ gogı̨̀nde eyıts’ǫ kǫ̀ta k’ets’ı̨̀nde t’à dǫne goxè gogèado gha sı̀ı 
mahsı̀ gets’ı̨hwhǫ. Naxıyatıı̀ goghàɂǫ eyıts’ǫ edàanı̀ sıı̀ghàlı̀ı̀ dahdı̀ t’à yatıı̀ goghàhɂǫ gha 
sı̀ı̀ mahsı̀ naxı̀ts’ı̨hwhǫ wet’à dı̀ı nı̨htł’è nǫde ts’ǫ̀ deghà sets’ı̨là xè ayı̀ı la wek’e 
eghàlats’eda gha ts’edı t’à dek’ènèts’ı̨̀tł’è.  

Dǫne hazhǫ edàgedı gıghǫ ts’ıı̀kw’ǫ eyıts’ǫ ası̀ı hazhǫ dǫne edzanèk’e nàdè gıghǫ 
nànegı̀dè eyıts’ǫ Canada ts’ǫ̀ ası̀ı wet’aɂà gogha neyele hǫt’e, eyıt’à dı̀ı la Ǫhdaà gha la 
k’e gehkw’e la hot’ałǫ̀ la wheɂǫ ade ha neèt’à, ası̀ıdeè hòlı̨ gha nàetà. 

